
THUMAKAI

Hiche Reconciliation Brochure hi Recons hon nampi damtheina ding lungtup neipuma article le short

essay asut hou le lhaangpi hinkhoa mipi lunggel kilangtah mutheiya umho kilahkhomna lekhabu ahin,

lunggel thah kengpuma pankhomna ding lampi hollou akhohdan lhangsapna khat ahi. Hiche brochure a

kiha seipen chu ahile tu-le-tua jat khat hinadola kihuikhomna thei tribe inei sunu Thadou tribe le Any

Kuki Tribes (AKT) hi ani gela alhahsamna aumjeha mitthahte nupa banga chungnung joding kichu gunseta

imathah den kigotu ahitai. Thadou mina linguistic tribe khat dana recognized sa inahi vang uvin ikipumkhat

theilou jeh un AKT le Mate Tribe ahung pienbe tan ahi. Hiti chun ham le pao, chondan le namjem kibang

nei kikhentheilou insung khat ihivangun amang beiya kikhentelna lampi jot ibang tauvin ahi. Tribe thua

kiboinahi kum 50 val inboipiu ahitah vangin idinmun uvin phatlam sanga setna lam amano jing ahi

tahjeh in, hiche option thumho hi ingol tuhchah jingkei uva itu-ichateu khang changeiya kibaotamna hi

pohgalkai ahilouteina ding gelkhoh jala kilungtona ding le namsung damtheina ding lampi thah iholkhom

louvu akhohdan akihasei in ahi. Hitia a Thadou le AKT thua ikiboiden jeh uva ilhahsamnau thu kiseiho

hi koima mimal/phunggol themmo chantumna kinei ahipoun, ibonuva kikhen theilou ihinau kitahlangna

joha isandiu ikitiem uve.

Sopi ulenao hiche brochure sim jouse koma tiemna chu ahile kamcheng ngeilou ahiloule mi khat le ni dia

ngaimah thei kisun ajaokhah jong le kitomlahnaa sang louva, aphatna ding deina jala kamdam a ikiseipih

touva, chule ahoi apha kisunho hi nampi khankho ding gelkhohna jala ilhangsap uva kilungtona ding

lungtup molsona dia panpha ilah cheh diuvin ikitiem uve.

Pao thua hilchetna kibolnom chu ahile, eiho hi pao le jat mina kiboi nalai ihijeh uvin, ipao uhi abang in

“Thadou pao, abang in Khongsai pao, abang in Kuki pao, etc tiloi ium uva kilungtona aumlou lai jeh in,

sihnei langneina umlouva Guwahati High Court order Manipur Govt in“achepi dungjuia tua hiche brochure

kisutna paohi Thadou-Kuki pao tia hung kiminphah jiding ahi.

Abana hilchetna kibolnom kitchu ahile hiche brochure a kisun article hohi editorial board khat toukhoma

kisunkhom ahipon, mun chomchoma kona michom chom in gelkhoh jala ahin sut article kila khom

ahijeh in, spelling le pao mandan jong kibanglou jepjep aum in chule thu le la kibang avel vela kisei jong

aum in ahi. Ahin, hicheho chu context chomchom a kisei ahijeh in alahdan le asimdan anathem ute tin

ikitiem kituve. Chule hicheva kisun article ho hi research oriented le academic article hilouva, nam

ngailutna jala pankhom le kito ding apoimo dan lhangsapna thua kisun ahijeh in reference jong aki pepon

chule asunho min jong tahlang khelkhel kuul akisapon ahi. Koi tobang thu kisunho chunga ngaidan

penom le Recons ho toh kijahmat ding dei ium ule anoi a kipe contact point a hi ikijahmat jing thei u ahi.

Email: reconciliationforum2016@gmail.com



Facebook group : RECONCIALIATION FORUM

Reconciliation Forum umdol le lungtup

Reconciliation Forum kitihi mimal tampi nam ngailu ahivanga ulsa longa neh-le-chah kiholna jala lamchom

choma natohna nei le munchom chom a um Thadou-Kuki pao tho tahchapa/tahchanu ho kihettona khat

ahi. Reconciliation Forum member hohi achomlamtah in RECONS ti’n akiminvo uvin ahi. Reconsho

hin alhangpia social networking platforms ho mangchaa nam ngailutna thu le pohnatna thuho kihoulimna

kineikhom jia nampi adia ahoiding le aphading lampi kiholkhomji ahi. Abanle reconsho hi a kiumna

gamsung le vengsung cheha jong namsung kitona ding le machalna ding thu kilhangsam le ji ahi. Reconsho

hin kijahmattona lunggel kibah theina din all India level in Conveners thum akinei in, Manipur State

level conveners ni akinei in, India sung a Thadou-Kuki pao thoho tamna khopi jouse le Manipur sunga

ichennau jouse ah area coordinator jong akinei in ahi. Hiche conveners ho le coordinators ho hi koima

permanent aum dehpon, aphat dungjui le akuul dungjui a kikhel lele a chule kisemtoh jiji ahi. Member

jong kitona ding le machalna ding gelkhoh taphot anom chan pangthei ahi.

Reconsho hi koima full time a social le politics kiloikhomna a panmun tuh aum pouvin, ama ama natohna

a kisaboi ngen ahiuve. Hijongle itih tahle Kuki nampi akhangtou thei in, itih tahle Kukite politics jong

namdangte chungchon in akhangtou theidem tia dangchah geocha hin galdot jingkei ngen ahiuve. Kukite’n

politics in bolpatnau kum 30 nailam ahitah vang in ikikhentel chehcheh un imachal theipouvin ahi.

Tunaicha khat a Churachandpur gamsung a boina sangtah ahung umdoh chungchon a sopi tribe jousen

pankhom lou akhohdan ahasei lheh vang un, ipankhomna theidiu nammin thu ah iboiden tauvin ahi.

Hitia ikinotdenna houhi pohnatna neitah in lunggel akisei khom ji’n, ipijeh a ihitiu ham ti kikholna akinei

in chule ipi iboluva phaham tiho ngaidan tampi akiseikhom jou nunga kichentaha kimudoh chu ahile,

alehlang a kiboina le lhahsamna tampi umjong le boina jouse kipatna le boina lah a apipen chu ThadouKuki pao thoho kikal a tribe min thu a kilungto louna hi nampi natna KAIKONG ahi ti akimu chene.

Hiche tribe thu a kiboina hi suhlhapa aumteina ding deina jalin Thadou ngailu dehsetho le Any Kuki

Tribes (AKT) ngailu dehsetho jong tampi akikihoulimpi in chuban in social media group tampi a jong

mipi lunggel akive in ahile hiche tribe thu a ikiboinau hi kihoutohna aumlou jeh ahi ti kichen tah in

akimudoh kit in ahi. Kihoutohna umtheilouna ajeh akikhol kit in ahile nam lamkai le thunei vaihom

atamjo hi abang kimudato u, abang kinepna neitalouloi, abang in midang in thupha anpat ding ngahloi,

abangloi ama mimal inchen le nopsahnaa lungmongden ahijeha hiche tribe thua kiboina hi seipoha lhohsat

ding ngapchalou loi adimset un ahi. Hiti dinmun ihi tahjeh uva chu nampi damtheina ding panpha lading

le kihoutohna ding palai a pang dia mopotum umlou ahidan hethem puma milham kihi jong le ijo kham

kham a kiphaldoh ding namsung jendamna dia panpha lahcheh ding tihi recons hon kigellhahna leh

chepi a hung kinei ahi.

Recons ho doi-le-tup pipen chu ahile jat pumpi thalheng dia manchah thei phungbul/phung lamkai le

kiloikhomna chomchoma lamkai jouse koukhoma kihoutohna neisah ding, hiche tribe min chungchanga

akumkhoa iboi jeh uva khantouna umtheilou le itoh ithamna jouseuva kikhentelna apun chehcheh dan

gelkhohsah ding, chuteng kihoutohna inei uva jat (tribe) min chunga kilungtona aumdoh teng sopi tribe

dangho toh kilengdela Kuki nampi dopsang khom theina ding lampi hol kit ding tihi ahi.

SOCHAT LE MACHAL THEINA DIA



apha lam a kikhelna pomthem ngai

(Need for open mindedness &amp; positive change - a perspective on the Thadou-Kuki group)

1. KHANG MASA LAI A KUKI TE TIPUM KHAT BANGA ANA KHOSAH DAN

Masang laiya ipu-ipateu chu Tribe min kiti anaum khapon,

zalen taha khosa anahiuvin, ham-le-pao a kibungkhenna

tulai

kivaipohna jong anaum khapoi. India in

tobanga,‘kagam minu hiche chamlhat ahinmu jouvin danpi

ahi, kanam minu hiche ahi’, ti noiya thinglhangmi jat khat hina

thei kicheh chet ananei pouve. in, ‘Any Kuki Tribes’ tin Assam,

Hijongle, alhangpi’n Manmasi Meghalaya, Mizoram le

chate/Khulkon chate/Songthu- Manipur ah recognised einabol

Songja chate, etc tiho hi uvin chule Tripura le Nagaland

namkhat hinadola anakihetnau ah ‘Kuki’ tribe tin recognised

min ahi. Britishte ahung phat in, einabol uve. Chomkhat jouvin

‘Kuki’ tin eina minvo tauvin ahile Manipur gam a ‘Any Kuki Tribes’

nam min kicheh chet neite chu anakiladoh in, Kukite chu

ihung hidoh tauve. Kuki min in tribe 22 a hopkhen inahitauve.

jihtho thusim tampi jong einasut

peh uvin ahileh thinglhangmi 2. MANIPUR GAMA KUKITE LAH A

nam lien khat ( major tribal KIBUNGKHENNA HUNG UM DOL

nationality) hina vannoi hetthei

in ihung umdoh tauve.

Kukite hi eimaho changseh

khankho dimset a haosaho

Kivaipohdola seidi’n Kukite hi vaihomna noiya zalen tah a

khankho

a

kibulphute, inakhosahu ahi. Khang ahung

kingailutna neitah a hung kikhel in ahileh, hiche i

khosate ihiuve. Khosung, khosahnau sang a gamcheng

lhangsung, gamkai tia aban a sangjo kivaihomna (higly

bana haosa thuneina noi a advanced and complex

kivaipote inahi jinguve. Haosa civilization) sunga hutkhat in

le Phung Inpi a ima jouse ihung chomlut tauve. Imalam

kingam anahijeh in, ham-le-pao jouse a kikhelna huipi bang in

chondan neokhat kibanglouho ahung nung tan, Indian

jeh hoseh in kikhenna le constitution noi a nam lhomho

kidaalbolna anaum dehpoi. venbitna thu jong ihin hegil

Haosa lienho le gamkai minho jepjep tauvin ahileh ham-le-pao

a kihet khenna ana umho chu themkhat kibahlouna umho jeh

ahijeng e. Vetsahna: Aisante, in,

kibungkhenna

le

Jampite,

Chassadte, kichomvetna lunggel ahung

Lamjangte, etc.

hatcheh cheh tan ahi.



Kukite lah a majority paobah

(dialect) Thadou-Kuki pao

thohon minority paobah dang

thoho chunga lamkaidan le

vaihopdan anatheplou jeh un,

minority

ho

lungthima

kichomhui nomna lunggel

ahung hatcheh cheh tan ahi.

Hitichun Manipur a 1951 kum

a ‘Any Kuki Tribes’ ana ki

recognised chu 1956 kum in

tribe 22 in inakibungkhen tauve.

Hiche kibungkhenna hi

abangkhat di’n kiletsahpi umtah

tobang hijongle Kuki nampi di’n

vang imalam jousea hatmona

le chehchaona kipatna’n ahung

pang tai.



3. KHANG KIKHEL DUNGJUI A

KIKHINTOH LOU JEH A CHEHCHAO

NA

1956 kum a nambah

kibungkhenna hin nop-le-da

umlouva eihin lonkhumu ahitah

jong leh, ideilou mana kimoh

pongdouto sanga khang

kikhelto kilhona lunggel thah

keng puma, nam sung

kivaihomna ho jong heitoh

dingdol anahin, hichu inangaito

tapouve. 1956 tribe recognition

modification order chun

Nagate jong anasuhkhen

ahivangin, Naga tribes ho’n

kikhelna saandan anathem

uvin, buoina in aneipouvin,

Naga hiding akichu tho thei

uvin imalam jousen amachal

jing uve.



“The only thing that is constant is Change”

- Heraclitus, ancient Greek philosopher

Vangset umtah in, Kukite’n vang

hiche kikhelna hi asaandan le

ahoiloulai semphat dingdan

itheplou jeh uvin, tribe

recognition kibol hi Babel

insanga chehchaona tobang

isuodoh

tauvin

ahi.

Chehchaona laha aboipen hi

Thadou min a tribe recognised

kibol jouva ahop ding dol

phung/miho kikah a ki

lungtolou leh kihoutoh theilou

hi ahi. Hiche kibaona hi kum 50

val ahitah vangin tuni chanin

seilhahna aum hihlaiyin, seilhah

ding jong ingaito hihlai uvin

akhoh lheh e.

Eiho akon hilou, India

government a kona kikhelna Thadou tribe recognition hi

abang konkhat din kiletsahpi

umtah hijongle, adang konkhat

in amaho kisuh nemna dana

alah jeh un Thadou tribe kiti

ding hi adoudal uvin ahi.

Thangtom man in, 1956 tribe

recognition modification order

chu amoh ki hetmosah un, tribe

thu kihetmosaha direct Kuki

( unitary Kuki system ) bou

thangkoupi loi iumdoh kittauvin

ahi. Kimaito a, toukhoma, mi

jouse pomthei le lunglhaina thei

khat a kihoulhah ding igel

pouvin, kithangtomtona le

kimitthiptona’n ilamvaiden

tauvin ahi.

Hijeh hin nam khat hina dola

kingailutna le kitahsantona

alhasam chehcheh tan ahile,

aphung phung a loitum siemna

ahat chehcheh in chule cheh

chaona akhohse chehcheh tan

ahi. Thadou tribe chunga

kilungto lou jeh a chehchaona

piengdoh ho themkhat gah veu

hite:



Nam lentah anahisa Kuki hi

nam neochakhat dan in

aumdoh tai. Hop lentah a

politics ibol nauva jong Kuki

min imangcha ngam

tapouve. (Thadou-Kuki pao

tho hon Kuki ingailut lheh

vang un, mi toh nei khom ji

ithem pouvin ahi)

Khang kikhel dung juiya tribe

22 ho kigop khomna ding

Kuki Federation semdoh

ding jong aumdoh thei pon

ahile Naga bel loi, Zomi

semdoh

loi

aumtai

(Thangtomman a kibol

ahijeh in Zomi jong achesao

joudeh poi, sopi tribe dang

hon Kuki tuhchah jing ho

ikisuhtup diu eigal dot jing

ui).

Mate jong Thadou tribe in

ahop lah a phung khat

ahivang

in,

Thadou

pomnomlou jeh in tribe

chom a recognition akibol

doh tan ahi. Thangkhaal pao

le namjem mangcha a tribe

recognition ana boldoh u

ahivang in, Mate tamtah in

vang apu apau khang a pat

amaho a mong mong a

anakigel u pao (Thadou-Kuki

pao) toh namjem Saipikhup,

Thangnang, etc kitiho hi alha

kang jou deh pouve.

Baite jong Thadou tribe in

ahop lah a phung khat

ahivang

in,

Thadou

pomnomlou jeh in Vaiphei

tribe sung ah akiphutdet tan

ahi. Upai neilou man in

Vaiphei tribe pom jong leu,

Baite tamtah in vang apu

apau khang a pat amaho a

mong mong a anakigel u

pao (Thadou-Kuki pao) toh

nam jem Saipikhup,

Thangnang, etc kitiho hi

alha kang jou deh pouve.

Phung tampi jong Thadou

tribe in ahop lah a phung

khat ahivang in, Thadou

pomnomlou jeh in phat sotpi

Simte, Gangte, Zou tribe etc

ana bel un ahi.

Thadou tribe in ahoptha

ding dol phung 31 ho hilou

sopi dang dang ho ThadouKuki pao tho tampi

aumvang in, koiman

Thadou tribe asangnom

dehpoi.

Alangkhatna,

Thadou hop sunga um

phung ahivang a pao dang

tho ho koima cha Thadou kiti

ding anom deh kit pouve.

Thadou tribe in ahop sunga

um phung tampi in Thadou

apomnomlou jeh uvin

Chongthu tribe, Khongsai

tribe ,

Hangmi

tribe ,

Chonghang tribe , etc

recognition del ding lunggel

ananei sao sao un ahi. AKT

hung um phat in chomkhat

khongai jong leu, AKT min a

Kuki nampi ki huikhom thei

ahilou dan ahin hetchen

uteng tribe recognition del

ding ihung kitet tho tei kit diu

ginmo umtah ahi.

Thadou – Kuki pao tho ho

sung a Literature le cultural

development akiting den tan

ahi.

Thadou pom ho le pomlou

ho kikah a galmi banga ki

mudal tona ahat cheh cheh

in ahi.

4. 2003 KUM A ‘ANY KUKI TRIBES’ AKITHAH SUHHING HIN NAMPI BOINA SULHAM JOU DEHLOU

AKT concept dihtah chu ahile,

eiho sungkah a (internal

difference) pao koijep le

zangjep (sub-tribes) um jongle,

govt record le jat dang ho hetdol

a kikhen theilou namkhat

hinadol a KUKI te tia tahlang

jengna ding thulhung hoitah

khat ahi. Hiche organic/unitary

principle toh kijui a 1951 kum a

GoI in ibon uva Any Kuki Tribes

min a recognised einabol u

anahi. Ahintin, 1956 kuma pat

chun paobah chomjep (subtribes) jouse chu nam (tribes)

pilhing ahung kisoh gam tauvin

ahi. Tribes 22 a ihung kikhentel

jou uva pat a hiche unitary

principle (AKT) hi eiholah a

chepina ding phat kichai

tobang ahitai. Tribes chom

chom a ikibungkhen jou

nungsang uva 2003 kum a AKT

hung kithah suhhing kit vang hi

athu in hoplien dan in um jong

le, atah in vang anoi a kikhai

ding sub-tribes jouse ana

pampet mankhah jeh un

ahinading bang ahijou tapoi.

2003 kum a AKT hung kithah

suhhing pa hi Kukite tribes 23

(including Mate) recognised

kibolsa hotoh leng khat a

kigollha khom ahitah jeh in tribe

certificate le census a jat min

kisut lutna ding option 24 lah a

khat a pang mai mai ahitai.

Hiche option 24 ho hi koiman

khat khel akilhen kop theilou

ahikit jeh in, mi atamjo’n Kuki

ngailu lheh jongle ama-ama

tribe joh chu gelkhohna anei jep

teikit ahi jeh in AKT min a Kuki

nampi kihui khom kit ding kiti hi

tahsan umlou tah ahi.



AKT ahinading bangtah a

ahidoh theina ding in tua tribe

23 (including mate) min a um

jouse’n kilungtoh tah a Kuki

common language khat adopt

ibol uva, eima eima tribe cheh

inungsun (de-recognised bol)

masatu ngai ding ahi. Hiche

ding chula tu-le-tu dinmun a

ahitheilou dingdan ihe sohkei

kit uve. Hijeh a chu 2003 kum a

AKT hi 1951 kum a AKT ana um

chutoh sun-le-jaan tobang a

kikhe ahi tai. 1951 AKT noiya

chu Kukite jouse koima pampet

umlouva anakikhai khom

sohkei u ahin, 2003 AKT vang

hi tribe 23 noiya achomcheh a

kivaipo le lungmong den ho’n

ijedi jong ati tapouve. AKT hi

organic and inclusive system

hoitah khat hijongle kikhentelsa

ihi tahjeh un aphat le anikho to

kitoh jeplou ahimai tai. Hiti

ahijeh chun, phat kiletnung

sanga Thadou tribe thu a

kibaotamna seitoh ding

ngapchat louna jeh a ‘Any Kuki

Tribes’ kithah suhhing hin,

namsung kivaipoh dan suhtup

tah sangin, asunangkang cheh

jon ahi. Nagate tobang lom a

kigamlatto hihih jong leuhen

tribes chom chom a kikhensa

le kivaiposa ihi tahjeh un, tu a

kimu gamlattona a kon kimu

naina le kingailutna ahung thah

piendoh theina hamham di’n

tribes based federal system

mangcha a ikihuikhom tadilou

u akhoh e. Hiche tribes based

federal system hi AKT principle

toh kikal ahijeh in achekhom

thei lhon poi. Hijeh a chu AKT hi

haboipi daphot utin, 1956 kum

a eiho pao le chondan dungjui



a anakibol Thadou tribe joh hi

ibon uva idei dantah ule eihop

khom sohkei nathei diuva

ikisem phat diujoh angaiye.

Hiche tribe hi ham-le-pao

dungjui a kibol ahijeh in phung

chedola Thadoute a sehseh

ahiloudan ihet them sohkei uva

amin hihen lang asung a

kivaihomdan hijong le ahoptha

phung 31 ho kilungto natah a

ikisemphat diudol ahi. Alamkhat

in, AKT hi govt record a um ngal

ahitah jeh in suhmang tei ding

jong boipi da utin, chom khat

kimoh koithim tadi le deisah ahi.

Ijem tia tribe jouse’n Kuki

ngailutna giltah ahin thah nei

sohkei uva, Kuki common

language le adang dang thu a

kinoptona ho ihinnei thei teng

uleh manchah thei anahi jongle

oltah a manchah kit ding hihen

lang, tu le tuhin kiha thangkoupi

da le pha ding ahi.



5. KUKI MIN’A POLITICS LE

MOVEMENT CHETOH THEILOUVA

KINOT DEN

Kukite’n ichennau gamsunga

ichan diuva kilom chanvouho

ahina ding banga imulou jeh

un, tuletua vaihomho chunga

ilungu alhai loujeh in Kuki min

in revolutionary politics ibol

ta’uve. Revolutionary politics

ibolnau amachal theina dinga

anchah thupi pen chu ahile

Kuki nam ngailutna ( Kuki

nationalism ) thu a mipiho

lunggel suhthou ding hi ahi.

Ahin, vangset umtah in, i

movement bolnauva Kuki min

jeng jong iseipoh



“Change is the law of life and those who look only to the past or present are

certain to miss the future” – John F. Kennedy

ngam tapouvin, acheng-amu

umlou ‘Tribal’ le ‘Non-Naga’ tiho

pouvin lhang isam tauvin

ahileh, ihat ding bang un ihatjou

tapouvin chule ikiphinnau jong

gamvaipoho’n, thupi thulu in

eigelpeh tapouvin, pohnat aum

lheh e.

Inam minu chunga kilungtona

aumlouva hangsan tah a

ithangkoupi ngamlouu le itihlai

hijong le government hihen

nam dang te hijong le ithuu hi

thupia koiman eigelpeh loudiu

chu hetsa ahin; chumalaha

noise ichan jingkei diu foreigner

tipoua min eihou jingkei diu ahi.

Kiminsahdan kituploute chu ipi

ijat in politics sang tahtah thu

seijong leuhen gari engine

kithing dumdum a ahivanga

gear kito theilou jeha lhai theilou

tobang bep ihi jingdiu,

anangkang den ding ihiuve.

Hijeh a chu inop idau umlouva

abul langa iboina houhi iseitoh

louu khoh ahitai.



imanchah uva aphalam a

kikhelna isaan them jeh uva um

ahi. Kukite hi achesa ithusimu

(history) kichehsela seilhah thei

hihihlai jong leh, nolna beiya

seithei khat chu ahile kum 100

tobang masang chan geiya

chu tulai khantouna huinun in

eina phahlou laiyu, primitive

tribal society inahi jing nalaiyu

ahi. Primitive society ihi vangun,

ikivaipoh danu le chondankhandan khankho lhingset a

neite inahiuve.

Ichondan hou chu ahile Haosa

le Phung-upa ho letna noiya

kivaihomna le Sating-Sangong

a kiloimattona hi ahi. Phat che

dung juiyin Britishte khanga

patin tulai khantouna dol a

kivaihom dan le lekhasim dan

ihinhe panpan tauvin ahi.

Abanin, India in chamlhat ahin

mu jouvin, India danpi noiyah

ihung umkit tauve (Sopi Burma

le mun dang danga umho

chomkoi phot leuhen).



“Never forget what you are, for surely the world will not.

Make it your strength. Then it can never be your weakness.

Armour yourself in it, and it will never be used to hurt you.”

- George R.R. Martin, A Game of Thrones



6. KHANKHO KIVAIHOMNA LEH

TULAI KIVAIHOMNA KHINTOH

LOU AKHOH DAN

Leiset mihemte hi semtil laiyin

gamsa toh tekah thei leuvin

anakimol sohkei jong le,

tukhang in vang mihem chihna

le, khantouna’n vanthamjol

aphatai. Hitobang a mihemte

khantouna hi Pathen in selepha

hetkhen theina lungthim eipehu



India gamsung kivaipohna

democracy thulhung chu inop

idau umlouvin ihinjui tauvin

ahile akhang akhanga eiho

kivaipohna dan toh ahung kikal

tan ahi. Hiche eiho khankho

kivaipohdan toh modern

democratic system teni ahung

kitato jouva pat hin kikhentelna

le kibaona ilah uvah ahung um

toutou tan ahi.

Hiche iboinau hi thildang jeh

hilouvin, aphat le akhang dung

juiya kikhelna ho asaandan

itheplou jehu ahi. Lunglen tah

keng puma kihou khomna

neiya khanglui le khangthah

thusim ho iti lampang a heitoh

a kihetkhelna ho iti lampanga

seitoh ding ham tihi iboipi nom

pouvin, eima eima chang

kichihsahna le changval

phatchom ding holna joh in

ikisa lunggim den tauvin ahi.

Lamchom chom a iboinau,

tichu houthu, khochenvengchen thu, etc ho jong

semtoh ding aumnai, ahin

hiche ho chu ana chuomkoi

phot leuhen, khankho a

inakiloimat nauva kon a tulai

khang toh kitoh a tribe system

a ihung kibung khen naova hin

iha kiboidehset uvin ahi.

A-imatih laiya tribe thu

anahepha loute ihi vangun,

government dan dung juiya

Scheduled Tribe category’ a

ium tahjeh un ‘Thadou tribe’ tin

eina recognized tauvin ahi.

Hiche tribe hi pao kibang,

namjem kibang, chondan

kibang khat hina dol a kibol

ahi’n, koima anei tum le athunei

tum umding dol ahipoi. Hiche

tribe in ahoptha ding dol pao le

chondan kibang neiho ho

phung 31 tobang ihiuve.

Alamkhat ah, eiho mihina a

phung le chang ngailute upat

naopat gelkhohte ihi kit uve.

Hiche kah lah a hin phung 31

ho kihuikhom nading a kibol

tribe chu hoplen joulou

phungbul khat min ina putsah

tah jeh un, Thadou Tribe kiti

ding chu apom theilou tampi

ahung umdoh tai. Abultil chun

phunggol jouse kihou khomna

kikhel dungjuia kivaihomna ho

jong kikhel ding mong ahijeh in,

eima hetdol le tahsan toh

kitohlou jouse chu moh pong

thet ding jong ahipoi. Kihoutoh

dildel a akhang toh kitoh chule

mipi atamjon adei dung jui a

kivaihom dan jong heitoh ding

dan ngaito jiji ding ahijoi.



Tribe min a Thadou kimang hi

achunglanga kisei phung 31

jouse’n apomna thei ding lampi

aum nalaile kihoutoh a namdet

nakhat bolthei nalai ham;

akhutilouva Thadou min pom

theilou mongmong ihitah

ujongleh mijouse hop le anei

tum umlou (inclusive &amp; neutral



name) minkhat ikisah uva pha

ham ti hohi igelkhomu angaiye.

Abidoi chu ahile pao le

chondan kibang nei ihina jal

uva tribe khat noiya iumkhom

teiteiyu angaiye. Tupet idinmun

uva hi ihiti umden uleh, neocha

cha a ikikhentel dehdiu, mi

chotpha ihung hiteidiu ahi. AKT

deisah ho’n jong kal khat song

u hitin, Thadou le Mate tribe

deisah ho’n jong kal khat song

u hitin, akim laiya kimutoutin

kilungtoh tah in pheiphung

songkhom leuhen phalou

ham? Seinom umchu eiho hi

khantouna hu ja panpan

ihinalai un, ki semtup jep loulai

ihiuve ti hethem utin, aphalama

kikhelna ho saan dan them ute.



The reasonable man adapts himself to the world; the unreasonable one

persists in trying to adapt the world to himself.” -George Bernard Shaw



”



anaum hen lang Thadou chu

tribe ahina dol in ana pomthiem

sohkei leuhen kum 50 val ihung

kiboinau jong hi ana umlou

maithei ahi. Kihoutohna a kon

a Thadou tribe pom them

sohkeina ding phat lemchang

khat inalhasou ahitah jong leh,

mabana Thadou khela manthei

kilungto theina ding min dang

ding seikhomna jong ingaito

deh kit pouvin ahi. Hiche sang

chun inop nop un ichang cheh

in ichon un eiho kahlaha

kiloikhomna jouse chu Kuki min

iputsah tauvin ahile, sopi tribe

dangho’n ei theidau or

lhaseuva le Kuki anungsun

khahu ahi. Ahoichu hile, khang



“



7. KIBAONA SUHLHAPNA DI’N LUNGGEL KIHONG PUMA KIHOUKHOM ANGAI E

Kukite hi imihina mong uva, mi

kuukalte, athulou thu saloute

chule kichang chihsahte ihiuve.

Hijeng jongle tulaiya chihnathepna sangtah tah neingen ihi

tah

banuva,

jatdang

namdangte’n lungneng tah a

mipi dei dungjuia akivaihom

them jeh uva khantou

machalna sang tahtah

aphahthei dolu imugam tauve;

hijeha chu khangthahte’n

ilungputu ikhel phatu ahitai.

Phat chesahoa ipu-ipa teuvin

anasuhkhel hou chunga kibao

jing sanga, kilungkhatna ding

lampi seikhom a, nampi dam-



theina ding le machalna dia

panpha lahkhom ding joh

ihagel diu deisah aume. Leiset

chunga koimacha achamkim

sohkei aumpoi. Koi hile

alhahsamna kihet a kisempha

theipa chu khangtou thei

ahibouve. Ipu-ipa teuvin amaho

khanga athilhet dungjui uva

aphadinga anagel-anabol u

hijongle tunia khangthahte’n

alhinlelna/adihlouna imudoh

uva ahile amaho jaana jala

thipbeh cha isuhdih pehdiu chu

ikin’u ahibana, eiho le itu

ichateu khanga phattheina

ding lunggel pha jong ahiye. Hiti



ahijeh chun, khangthahte’n

lunggel thah keng pumin

kilungtona dingle kihoutohna

ding lampi holkhom cheh utin,

nam sunga kibaona jouse aban

ban in seitoh utin, eiho chondan

toh tulai kivaihom dan

kibanglouho heitoh utin nampi

khankho ding gelna’n lungthim

kihong pumin panpha lacheh

taute. Inamu Kuki amachal

theiya eiho jouse jong

lungmong lhamonga ikhosah

theina diuvin, phungthu le tribe

thu a ki baotamna jouse

chunga lung lhaveng tah a

kihou khoma seitohna ding

lunggel neipan taute.



“We can’t be afraid of change. You may feel very secure in the pond that you

are in, but if you never venture out of it, you will never know that there is such

a thing as an ocean, a sea. Holding onto something that is good for you now,

may be the very reason why you don’t have something better.” - C. JoyBell C.

